
№ 9 дәріс
Қазіргі газеттері және ұлттық мәдениет пен 
өнер мәселелері
      Қазақстанда қазақ және орыс тілдерінде бірнеше газеттердің бар екендігі белгілі.  Қазақстанда таралатын ресейлік басылымдарды былай қойғанда, өз еліміздегі орыс тілді басылымдардың да саны айтарлықтай көп. 2003 жылдың 1 шілдесінен бастап шығатын «Дала мен Қала» газеті бетінде мәдениет пен өнерге қатысты өзіндік мазмұндық ерекшеліктерімен  көзге түсетін материалдардың көптігі қуантады.
     «Жас қазақ» газетінің «Біздің сұхбат» айдарында белгілі мәдениет, өнер қайраткерлері сұхбат беріп , «Өмірдерек» тақырыпшасында өмірбаяны, білімі, еңбек жолы, атақ, дәрежесі иен қазіргі қызметі, отбасы, т.б. Мәліметтер беріліп отырады. Бұл – бір жағынан оқырманға керек дүниелер.
      Әрбір оқырманның талғамы әртүрлі. Мәселен, ән,  жыр сүйер оқырмандар шығармашылығы мен өнеріне қызығатын өнер иелерінің өмірбаянынан толық мәлімет алғысы келетінін ескерсек, мұндағы «Өмірдерек» тақырыпшасымен сұхбат берушінің өмірбаянынан өз оқырмандарына хабардар етіп отырып артық емес.
     ХХІ  ғасыр – «ақпарат ғасыры» деп те аталып жүр. Әрбір қоғамда ақпараттың алатын орны ұшан теңіз. Ақпарат тасқынының өтінде тұрған біздің қоғам өзіне қажетті жаңалықты талдап, талғаммен пайдалану да ерекше маңызды. Қоғамның барлық саласына қатысты әр деңгейде жазылған материалдармен қатар, мәдениет пен өнерге қатысты материалдарды күнделікті баспасөз беттерінен кездестіре аласыз.

